
Zeren zantzu? 
Krutwig-en "Vasconia" fama-

tua 1960 inguruan hozitu zen. Eus-
kal Kanta eta Literatura berriak ere 
bai: urte haietan, ETArekin eta 
Euskara Batuarekin bateratsu. Ne-
kez pentsa daiteke horretan guztian 
txiripa hutsa besterik ez dagoenik. 
Sakoneko olatu bat somatzen da. 

Zeren ondoriozko olatu? Eus-
kal Herriaren aldetik, iratzartze na-
barmena egon zen, Espainiaren al-
detik, berriz, Franco. Ukoaren 
horma gotorra, tinko. 

Ez ote gaude orain ere antzeko 
egoera batean? Geroak erranen. 

Aierbe-ko Fernando Eskuer en-
tzun genuen atzo. «Navarra» ofi-
zialetik ateko nafar lurralde izanda-
koetan, zerbait hozitzen ari 
errepara daiteke. Ero mordoxka ote 
soilki? 

Hirurogeietan Krutwigek lortu 
zuen oihartzuna lortu du jadanik 
Lizarduik bere «Euskal Zibiliza-
zio» burrunbatsuarekin. Zergatik? 

Kritika latzak bildu ditu jada-
nik. Zientziaren mailako hutsune 
nabarmenak leporatu zaizkio. 
"Vasconia"ri orain dela 40 urte be-
zala. 

Bazter haietako toponimia asko 
eta askotan euskarazkoa dela guz-
tiz segurua da. Corominas katalu-
ñar jakintsuak betirako frogatu 
zuenez. Hau berau ez da sospresa, 
izan. Joan den mendeko Jaurgain, 
eta lehenagoko Oihenart jakintsu 
eta euskal idazlea ere, ez dira atzo-
koak; eta bazekiten. 

Are harrigarriagoa: olatu berri 
honetako sustatzaileek ez baitute 
Oihenart ezagutzen; eta Zierbide 
eta Irigoienen lan zehatz eta jakin-
tsuak ere ez, normalean bederen. 

Zer dago berririk, beraz? Giroa, 
nolazpait. Eta bertakoen jarrera. 

Euskal Herria ukatua, zafratua, 
ezindua, eta horma baten kontra 
paratuta dagoelarik, Nafarroa Za-
harrarekiko ametsa arrapizten bide 
da askorengan, etxe barruan eta 
kanpoan. Eta berriro ere 1960an 
gaudela dirudi. 


